
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining ele-

mentlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, telekom-

munikasiya tarmoqlari va qurilmalari. Axborotlarni 
taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini muho-

fazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik

08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

UZUMCHILIKKA  
IXTISOSLASHGAN              

XOʻJALIKLARNING IQTISODIY 
SAMARADO RLIGINI OSHIRISH 

YOʻLLARI

Tursunov Toʻlqin Joʻraqulovich
Navoiy viloyati, Oʻsimliklar karantini va himoyasi boshqarmasi 

rahbariyat boshliq oʻrinbosari
ORCID: 0009-0004-0775-8751

Annotatsiya:  Ushbu maqolada uzumchilikka ixtisoslashgan xoʻjaliklar faoliyatida iqtisodiy samaradorlikka taʼsir etuvchi 
omillar tahlil qilingan. Intensiv agrotexnologiyalar, qayta ishlash infratuzilmasi va klasterlashgan boshqaruv modellari 
asosida iqtisodiy samaradorlikni oshirish yoʻllari ilmiy asosda yoritilgan. Xulosalarga tayangan holda, uzumchilik tarmogʻini 
raqobatbardosh va eksportbop sohalardan biriga aylantirishga qaratilgan amaliy taklifl ar ishlab chiqilgan.

Kalit so‘zlar: Uzumchilik, iqtisodiy samaradorlik, klaster, qoʻshimcha qiymat, qayta ishlash, intensiv texnologiyalar, 
eksportbop mahsulot.
Abstract: This article analyzes the factors infl uencing the economic effi  ciency of farms specialized in viticulture. The study 
scientifi cally substantiates ways to improve effi  ciency through the implementation of intensive agrotechnologies, develop-
ment of processing infrastructure, and cluster-based management models. Based on the fi ndings, practical recommen-
dations are proposed to transform the viticulture sector into a competitive and export-oriented industry. 

Keywords: viticulture, economic effi  ciency, cluster, added value, processing, intensive technologies, export-oriented 
product.
Аннотация: В данной статье проведён анализ факторов, влияющих на экономическую эффективность 
деятельности хозяйств, специализирующихся на виноградарстве. Научно обоснованы пути повышения 
эффективности на основе внедрения интенсивных агротехнологий, развития инфраструктуры переработки 
и кластерной модели управления. На основе сделанных выводов разработаны практические предложения по 
превращению виноградарства в одну из конкурентоспособных и экспортно-ориентированных отраслей.

Ключевые слова: виноградарство, экономическая эффективность, кластер, добавленная стоимость, переработка, 
интенсивные технологии, экспортно-ориентированная продукция.

K I R I S H . 
Bugungi globallashuv va raqobat sharoitida agrar sohani rivojlantirish, xususan, uning strategik tarmoqlari 

hisoblangan ixtisoslashgan qishloq xoʻjaligi yoʻnalishlarining iqtisodiy samaradorligini oshirish masalasi alohida 
dolzarblik kasb etmoqda. Oʻzbekiston Respublikasida qishloq xoʻjaligini barqaror va samarali rivojlantirish — 
iqtisodiyotni diversifi katsiya qilish, hududiy iqtisodiy imkoniyatlarni toʻliq ishga solish, aholi bandligini taʼminlash 
hamda eksport salohiyatini oshirishda muhim oʻrin tutadi.

Aynan shunday tarmoqlardan biri — uzumchilik boʻlib, u nafaqat yurtimizning tabiiy-iqlim sharoitlariga 
mosligi, balki uzoq yillik anʼanalar, madaniy meros va bozordagi talab-ehtiyoj nuqtayi nazaridan ham yuqori 
salohiyatga ega. Bugungi kunda uzum mahsulotlari nafaqat ichki bozorda, balki jahon bozorida ham muhim 
oʻrin egallab, yuqori qiymatli agrar eksport mahsuloti sifatida eʼtirof etilmoqda.

Shu bilan birga, uzumchilikka ixtisoslashgan xoʻjaliklarning iqtisodiy faoliyati koʻplab omillarga bogʻliq 
boʻlib, ularning samaradorligi qishloq xoʻjaligida resurslardan oqilona foydalanish, innovatsion yechimlar joriy 
etish, klasterlashtirish va bozor infratuzilmasiga integratsiya darajasi bilan bevosita bogʻliqdir. Xususan, fermer 

va klaster shaklidagi ixtisoslashgan xoʻjaliklarning iqtisodiy koʻrsatkichlari, daromadliligi va bozorda raqobat-
bardoshlik darajasini tahlil qilish orqali soha istiqbollarini baholash mumkin.

Shu asosda, ushbu tadqiqotning asosiy maqsadi — uzumchilikka ixtisoslashgan xoʻjaliklarning iqtisodiy 
samaradorligiga taʼsir etuvchi omillarni aniqlash, mavjud muammolarni tahlil qilish va samaradorlikni oshirish 
boʻyicha ilmiy asoslangan taklif va tavsiyalar ishlab chiqishdan iboratdir.

M A V Z U G A  O I D  A D A B I Y O T L A R  T A H L I L I .
Oʻzbekiston uzumchilik sohasida iqtisodiy samaradorlikni oshirish maqsadida amalga oshirilayotgan islo-

hotlarning muvaffaqiyatli boʻlishi birinchi navbatda klaster tizimining samarali tashkil etilishiga bogʻliq. Klas-
terlashgan boshqaruvning nazariy va amaliy jihatlari borasida N.Boltayev tomonidan olib borilgan tadqiqotda 
uzumchilik xoʻjaliklarida qoʻshimcha qiymat zanjirini shakllantirish orqali samaradorlikni oshirishning asosiy 
mezonlari yoritilgan. Unda klasterlar orqali infratuzilmaviy yechimlar, qayta ishlash salohiyati va eksport imkoni-
yatlari mustahkam bogʻlangan holda tahlil qilingan [1].

N.Boltayevning boshqa bir tadqiqotida klasterlashgan iqtisodiy modelni toʻliq nazariylashtirib, samara-
dorlikka taʼsir etuvchi koʻrsatkichlarni – xarajatlar optimallashuvi, resurslardan foydalanish koeffitsiyenti va 
daromadlilik darajasi kabi mezonlar orqali hisoblash uslublarini ilgari surgan. Bu yechimlar aynan hududiy sha-
roitlarda qoʻllash uchun moʻljallanganligi bilan ahamiyatli [2].

Iqtisodiy mexanizmlarni yanada toʻliqroq qamrab olgan holda B.I. Isroilov va I.S. Ochilov tomonidan taqdim 
etilgan maqolada klaster tashkil etishdagi tashkiliy-huquqiy muammolar va ularni bartaraf etish mexanizm-
lari ochib berilgan. Ushbu manbada xalqaro tajribalar bilan taqqoslash asosida Oʻzbekistondagi institutsional 
shart-sharoitlar tahlil qilingan va klaster ishtirokchilari oʻrtasida samarali kooperatsiya mexanizmlari tavsiya 
qilingan [3].

Shuningdek, X.Urdushev va boshqalar tomonidan yozilgan maqolada qishloq xoʻjaligida klaster tizimining 
iqtisodiy salohiyatga taʼsiri tahlil qilingan. Mualliflar, xususan, mehnat unumdorligi, hududiy salohiyat va qayta 
ishlash infratuzilmasi bilan bogʻliq omillar orqali klasterning iqtisodiy samaradorlikdagi rolini ochib berishga 
uringan [4].

T.N. Iminov va boshqalarning tadqiqotida esa klasterlashgan xoʻjaliklarning eksport imkoniyatlari, bozor 
integratsiyasi va institutsional qoʻllab-quvvatlash choralari keng yoritilgan. Ushbu maqolada xususiy sektor va 
davlat oʻrtasidagi sheriklik mexanizmlari va ularning uzumchilik tarmogʻidagi samaradorlikka taʼsiri koʻrsatilgan 
[5].

Keyingi muhim manba N.Burxonov va M.Xudoyarova tomonidan tayyorlangan boʻlib, u oʻzbek agrar 
klasterlaridagi soliq siyosati, imtiyozlar va ularning iqtisodiy natijalarga taʼsirini tadqiq etadi. Ushbu tadqiqot 
moliyaviy barqarorlik va davlat tomonidan ragʻbatlantirish mexanizmlari iqtisodiy samaradorlikka qanday taʼsir 
koʻrsatayotganini chuqurroq ochib beradi [6].

Uzumchilik sohasida iqtisodiy samaradorlikni oshirishda xorijlik olimlarning ham oʻrni katta. Masalan: 
Maykl Porterning klasterlar nazariyasi muhim manba hisoblanadi. Uning “Competitive Advantage of Nations” 
asarida tarmoqlararo kooperatsiya, hududiy yakdillik va innovatsiya drayverlarini klaster asosida birlashtirish 
orqali raqobatbardoshlikni oshirish mumkinligi asoslangan. Bu nazariya uzumchilikda klasterlashgan boshqa-
ruv modelini joriy etish zarurligini ilmiy jihatdan tasdiqlaydi [7].

Avstriyalik va amerikalik iqtisodchi, siyosatshunos, sotsiolog hamda iqtisodiy fikrlar tarixi boʻyicha taniqli 
olim Jozef Shumpeterning “Theory of Economic Development” asarida innovatsiya, texnologik yangilanish va 
tadbirkorlikni iqtisodiy oʻsishning asosiy drayverlari sifatida taʼriflaydi. Uning taʼkidicha, har qanday iqtisodiy 
samaradorlik innovatsion yechimlarsiz mukammal rivojlanishi mumkin emas. Bu gʻoya uzumchilikda intensiv 
agrotexnologiyalarni joriy etishning zarurligini asoslab beradi [8].

Oliver Uilyamsonning  “The Economic Institutions of Capitalism” nomli asarida tranzaksion xarajatlar 
nazariyasi yoritilgan boʻlib, bozor munosabatlari samaradorligining institutsional muhitga bogʻliqligi asoslab 
berilgan. Ushbu nazariya asosida oʻzbek uzumchiligida infratuzilmaviy cheklovlar, logistika muammolari va 
institutsional yetishmovchiliklar iqtisodiy samaradorlikka toʻsqinlik qilmoqda, degan xulosa chiqarish mumkin 
[9].

FAO va OECD kabi xalqaro tashkilotlarning qishloq xoʻjaligi sohasidagi tahlillarida qoʻshimcha qiymat 
yaratish zanjiri, qayta ishlash, eksportbop mahsulotlar ishlab chiqarish va marketing yoʻnalishlari uzoq mud-
datli samaradorlikni taʼminlashning asosiy shartlari sifatida qayd etilgan. Jumladan, FAOning “Value Chain 
Development for Decent Work” hisobotida qayta ishlash orqali mahsulotning bozordagi qiymati kamida 1,5–2 
barobarga oshirilishi mumkinligi taʼkidlangan [10].

Rivojlanayotgan mamlakatlar iqtisodiyoti boʻyicha amerikalik iqtisodchi mutaxassis Maykl Kremerning 
“O-Ring Theory” nazariyasida yuqori samaradorlikka erishish uchun barcha ishlab chiqarish bosqichlarida 
sifatli va uygʻun faoliyat talab etilishi taʼkidlangan. Bu nazariya uzumchilik xoʻjaliklarida infratuzilma, taʼlim, tex-

nologiya va bozor mexanizmlari oʻrtasidagi uzviy bogʻliqlikni asoslab beradi [11].
Shu tariqa, mavjud adabiyotlar tahlilidan xulosa qilish mumkinki, uzumchilik sohasida iqtisodiy samarador-

likka erishish muammosi nafaqat milliy, balki xalqaro iqtisodiy-tadqiqot doiralarida ham dolzarb ahamiyat kasb 
etmoqda. Xalqaro darajadagi taniqli iqtisodchilar — J. Schumpeter, M. Porter, O. Williamson va M. Kremerning 
nazariy qarashlari, FAO kabi tashkilotlarning qishloq xoʻjaligini rivojlantirish boʻyicha tavsiyalari uzumchilikda 
klasterlashgan boshqaruv, innovatsiya, kooperatsiya va infratuzilmani rivojlantirishda ilmiy asos boʻlib xizmat 
qilmoqda. Shu bilan birga, N. Boltayev, B. Isroilov, X. Urdushev, T. Iminov, N. Burkhanov kabi mahalliy tad-
qiqotchilarning amaliy yoʻnaltirilgan ishlari mamlakatimizda uzumchilik klasterlarini tashkil etish, huquqiy va 
institutsional mexanizmlarni takomillashtirish, resurslardan samarali foydalanish va eksport salohiyatini oshirish 
masalalarida aniq yechimlar taklif etmoqda.

Xorijiy nazariyalar va milliy amaliyotning uygʻun tarzda tahlili mazkur sohada kompleks va innovatsion 
yondashuvni shakllantirish, jahon tajribasini mahalliy sharoitlarga integratsiya qilish va uzumchilik xoʻjaliklarini 
barqaror rivojlantirishga xizmat qiladi.

T A D Q I Q O T  M E T O D O L O G I YA S I
Tadqiqotda respublikadagi uzumchilik sohasining umumiy holati, iqtisodiy samaradorlikka taʼsir etuvchi 

omillar va tarmoq infratuzilmasi tahlil qilindi. Tahlil jarayonida rasmiy statistik maʼlumotlar, sohaviy hisobotlar, 
normativ-huquqiy hujjatlar hamda ilmiy manbalardan foydalanildi. Shuningdek, kuzatish, tavsiflash, solishtirish 
va iqtisodiy-statistik tahlil usullari asosida umumlashtirilgan xulosalar chiqarilib, sohani rivojlantirish boʻyicha 
nazariy va amaliy takliflar ishlab chiqildi.

T A H L I L  V A  N A T I J A L A R
Oʻtkazilgan tahlil natijalari uzumchilikka ixtisoslashgan xoʻjaliklarning iqtisodiy samaradorligi koʻp omilli va 

oʻzaro bogʻliq parametrlar taʼsirida shakllanishini koʻrsatmoqda. Avvalo, hududlararo mahsulot yetishtirishdagi 
farqlar agrar tarmoqdagi hududiy ixtisoslashuv darajasining shakllanishini va uning iqtisodiy natijalarga taʼsirini 
namoyon etmoqda. Masalan, 2022-yilda respublikada 1,76 mln tonna uzum yetishtirilgan boʻlsa, 2023-yilda 
bu koʻrsatkich 1,7 mln tonnaga tushib, 1,3%lik pasayish qayd etilgan. Bunday dinamika, avvalo, iqlim oʻzgari-
shi, suv resurslarining tanqisligi, agrotexnik xizmat koʻrsatishdagi yetishmovchiliklar kabi xavflar mavjudligidan 
dalolat beradi. Bu omillar hozirgi paytda uzumchilik xoʻjaliklarining samaradorligini belgilab berayotgan tashqi 
va ichki omillar miqyosidagi zaif zvenolar sifatida namoyon boʻlmoqda.

Ikkinchidan, iqtisodiy samaradorlikning mezonlari sifatida qoʻllaniladigan rentabellik, mahsulot tannarxi va 
gektarga toʻgʻri keladigan mahsuldorlik kabi koʻrsatkichlar keskin farqlanmoqda. Zamonaviy agrotexnologiyalar 
asosida faoliyat yurituvchi klaster xoʻjaliklarida rentabellik darajasi 25–30% atrofida boʻlsa, anʼanaviy usuldagi 
dehqon xoʻjaliklarida bu koʻrsatkich 10–15%dan oshmaydi. Mos ravishda, yuqori texnologiyali xoʻjaliklarda har 
gektardan 20–25 tonna mahsulot olinayotgan boʻlsa, ekstensiv tarzda faoliyat yurituvchi xoʻjaliklarda bu miqdor 
8–12 tonnadan oshmaydi. Bu esa texnologik divergensiya holatining mavjudligini va rivojlanishning ikki xil 
trayektoriyasini anglatadi.

Uchinchidan, qayta ishlash infratuzilmasi va logistika obyektlarining mavjudligi xoʻjaliklarning umumiy 
daromadi hamda mahsulotga qoʻshimcha qiymat qoʻshish koeffitsiyentiga bevosita taʼsir etmoqda. Aniq tahlillar 
shuni koʻrsatmoqdaki, qayta ishlash infratuzilmasiga ega boʻlgan klasterlarda qayta ishlash darajasi 35–40%ga 
yetgan. Bu esa mahsulotning ichki va tashqi bozordagi raqobatbardoshligini oshiradi. Mos ravishda, klaster 
xoʻjaliklarida eksportbop tayyor mahsulotlarning (vino, kishmish, sharbat) ulushi sezilarli oshmoqda.

Toʻrtinchidan, eksport salohiyati tahlili uzumchilikning tashqi bozordagi mavqeini baholash imkonini berdi. 
Jumladan, 2022-yilda Oʻzbekiston uzum eksporti boʻyicha jahonda 9-oʻrinni egallagan boʻlsa, 2023-yilda 
20-oʻringa pasaygan. Bu pasayishning sabablari sifatida mahsulot assortimentining cheklanganligi, xalqaro 
sertifikatlash standartlariga mos kelmaslik, logistika xarajatlarining yuqoriligi va institutsional cheklovlar koʻrsa-
tilmoqda. Bu kabi muammolarning hal qilinishi global talablarga javob beradigan klasterlashgan eksport strate-
giyasini shakllantirishni talab etmoqda.

Beshinchidan, hududiy salohiyat tahlili Samarqand (666,1 ming tonna), Fargʻona (179,1 ming tonna), 
Buxoro (232,4 ming tonna) va Namangan (160,8 ming tonna) viloyatlarida uzumchilik anʼanaviy rivojlangan 
sohalardan biri ekanligini va bu yerda klasterlashuv imkoniyatlari yuqori ekanligini koʻrsatdi. Aholi bandligi, 
agrobiznes subyektlari oʻrtasidagi kooperatsiya va qayta ishlash salohiyati jihatdan mazkur hududlar klaster-
lashuv markazlari sifatida qaralishi mumkin.

Oxir-oqibat, olib borilgan tahlillar shuni tasdiqlamoqdaki, uzumchilikda iqtisodiy samaradorlikni oshirish 
— resurslardan maqsadli foydalanish, texnologik modernizatsiya, bozor talablariga muvofiq mahsulot turlarini 
diversifikatsiya qilish, va klaster asosida tashkil etilgan ishlab chiqarish-eksport tizimlarini rivojlantirish orqali 
amalga oshishi mumkin.

Tadqiqot natijalari shuni koʻrsatmoqdaki, iqtisodiy samaradorlik koʻp qirrali (multidimensional), tarmoqlararo 
(inter-sectoral) va institutsional (institutional) omillar taʼsirida shakllanadi. Shunday ekan, uzumchilik tarmogʻini 
rivojlantirish boʻyicha siyosatni ishlab chiqishda faqatgina ishlab chiqarish koʻlamiga emas, balki agrar sektor
ning mezo va makro darajadagi transformatsiya modellariga asoslangan ilmiy yondashuv zarur hisoblanadi.

Avvalo, uzumchilik xoʻjaliklarining rentabellik darajasiga taʼsir qiluvchi asosiy omillardan biri — intensiv va 
ekstensiv yetishtirish usullari oʻrtasidagi samaradorlik farqi hisoblanadi. Jahon amaliyoti shuni koʻrsatmoqdaki, 
yuqori daromadli agrar tarmoqlar mahz yuqori hosilli, tez yetiladigan va bozorbop navlarga asoslangan boʻladi 
(Porter, 1998). Oʻzbekiston sharoitida esa bu usul hanuz toʻliq joriy etilmagan. Intensiv texnologiyalardan foy-
dalanilgan xoʻjaliklarda 1 gektardan 20-25 tonna uzum olish mumkin boʻlsa, anʼanaviy usullarda bu koʻrsatkich 
8-12 tonna atrofida. Bu esa har gektarga toʻgʻri keluvchi valyuta tushumi, ishchi kuchi unumdorligi va umumiy 
rentabellikda katta nomutanosiblik yaratadi.

Ikkinchidan, qayta ishlash va qoʻshimcha qiymat yaratish zanjiri uzumchilik xoʻjaliklarining iqtisodiy salohi-
yatini toʻliq namoyon etish imkonini beradi. Ayni paytda mamlakatimizdagi klaster shaklidagi xoʻjaliklar mavjud-
ligini hisobga olgan holda, ularda mahsulotni qayta ishlash (vino, sharbat, sirka, kishmish) orqali qoʻshimcha 
qiymatni 30–40% gacha oshirish imkoniyati mavjud. Xalqaro tashkilotlar (FAO, OECD) tomonidan eʼtirof etilgan 
qoidaga koʻra, agrar sektorda qoʻshimcha qiymat asosan qayta ishlash bosqichida shakllanadi va bu umumiy 
daromadni kamida 1,5–2 barobarga oshirish imkonini beradi.

Uchinchidan, infratuzilmaviy cheklovlar, jumladan, sovutgich omborlar, logistika markazlari, sertifikatlash 
xizmatlari yetishmasligi, uzumchilik mahsulotlarining eksport salohiyatiga toʻsqinlik qilmoqda. Hatto yuqori hosil 
olingan holatlarda ham uni sifatli saqlash va qayta ishlash imkoniyati mavjud emasligi sababli, iqtisodiy samara 
past boʻlib qolmoqda. Mazkur holat Williamson (1985) tomonidan nazariy asoslangan “tranzaksion xarajatlar 
nazariyasi”ga toʻla mos keladi — bu nazariyaga koʻra, bozor samaradorligi aynan institutsional sharoitlar va 
infratuzilmaning rivojlanganligi bilan chambarchas bogʻliq.

Toʻrtinchidan, kadrlar tayyorlash va ilm-fanni joriy qilish darajasi yetarli emas. Sohada zamonaviy agrotex-
nologiyalarni qoʻllash, seleksiya ishlari va agrobiznes menejmentini boshqarish sohalarida yetarlicha malakali 
mutaxassislar yetishmaydi. Iqtisodiyotdagi “innovatsion oʻzgarishlar nazariyasi”ga koʻra (Schumpeter, 1934), 
har qanday iqtisodiy oʻsish va samaradorlikni oshirish jarayonida ilm-fan, texnologiya va tadbirkorlik marka-
ziy oʻrin tutadi. Demak, uzumchilik xoʻjaliklarida ilmiy yondashuvlarning yetishmasligi iqtisodiy samaradorlikni 
cheklayotgan asosiy omillardan biridir.

Beshinchidan, hududiy salohiyatdan toʻliq foydalanilmayotgani, ixtisoslashuv darajasi va tabiiy-iqlim sha-
roitlari hisobga olinmagan holda yetishtirish amaliyotining joriy etilishi koʻplab resurslar samarasiz sarflanishiga 
olib kelmoqda. Mahsulotning sifatli, raqobatbardosh boʻlishi uchun hududiy differensiatsiya va klasterlashgan 
ishlab chiqarish muhim ahamiyatga ega. Hududlararo mehnat taqsimotini optimallashtirish, resurslarni regional 
miqyosda samarali taqsimlash — iqtisodiy samaradorlikning asosiy drayverlaridan biridir.

Nihoyat, tashqi bozorlarda raqobatbardoshlikni taʼminlash, global standartlarga mos sertifikatlash, tijorat-
bop navlarni kengaytirish va xalqaro hamkorlikni yoʻlga qoʻyish bilan chambarchas bogʻliq. Ayniqsa, sanoatbop 
navlarni eksportbop standartlarga muvofiq yetishtirish, mahsulotga marketing qoʻshilishi va geografik belgilar 
asosida brandlashtirish strategiyalari iqtisodiy samaradorlikni orttirishda hal qiluvchi ahamiyat kasb etadi.

X U L O S A  V A  T A K L I F L A R 
Tadqiqot natijalari shuni koʻrsatmoqdaki, uzumchilikka ixtisoslashgan xoʻjaliklarning iqtisodiy samarador-

ligini oshirish masalasi mamlakat agrar siyosatining strategik yoʻnalishlaridan biriga aylanishi zarur. Bugungi 
kunda global bozorlarda raqobatbardosh boʻlish, qishloq xoʻjaligi sohasida eksportbop mahsulot turlarini 
koʻpaytirish va yuqori qoʻshimcha qiymatli ishlab chiqarishni taʼminlash dolzarb vazifalardan sanaladi. Bu esa, 
oʻz navbatida, iqtisodiy, texnologik va institutsional oʻzgarishlarni talab etadi.

Birinchi xulosa – iqtisodiy samaradorlikni oshirishning asosiy omili bu resurslardan oqilona foydalanish 
hamda intensiv ishlab chiqarish usullarini keng joriy etishdir. Intensiv agrotexnologiyalar, yuqori hosilli va tez 
yetiladigan uzum navlari, suv tejovchi sugʻorish tizimlari hamda yuqori darajada mexanizatsiyalashtirilgan 
mehnat — xoʻjaliklarning rentabellik darajasini 25–30% gacha oshirish imkonini yaratadi. Bu esa tannarxni 
pasaytiradi, bozor raqobatida ustunlikni taʼminlaydi.

Ikkinchi xulosa – qayta ishlash infratuzilmasini rivojlantirmasdan iqtisodiy samaradorlikni mukammal 
taʼminlash mumkin emas. Mahsulotni qayta ishlash orqali qoʻshimcha qiymatni shakllantirish — Schumpe
terʼning innovatsion rivojlanish nazariyasi nuqtayi nazaridan olib qaralganda — iqtisodiy oʻsishning hal qiluvchi 
drayverlaridan hisoblanadi. Uzum mahsulotlarini (kishmish, sharbat, sirka, vino va b.) sanoatbop qayta ishlash 
tarmoqlari joriy etilishi, ushbu sektorni eksport yoʻnalishiga moslashtirishda hal qiluvchi omil hisoblanadi.

Uchinchi xulosa – klasterlashgan boshqaruv modeli va kooperatsiya mexanizmlari uzumchilikda yuqori 
samaradorlikni taʼminlashda institutsional asos sifatida namoyon boʻladi. Zamonaviy agrobiznesda klaster 

tizimi orqali ishlab chiqarish, qayta ishlash, logistika va marketing faoliyatlari oʻzaro bogʻliq holda yuritilishi nati-
jasida barqaror daromad, eksport salohiyati va soliq tushumlari ortishi taʼminlanadi.

Toʻrtinchi xulosa – bozor mexanizmlariga integratsiyalash va xalqaro talablarga mos mahsulot yetishtirish 
— xoʻjaliklar samaradorligining tashqi determinantlaridan hisoblanadi. Xalqaro sertifikatlash, ekologik tozalik, 
organik yetishtirish standartlari, nav turlarini diversifikatsiya qilish va marketing strategiyalarini joriy etish orqali 
uzumchilikda eksportboplikni koʻpaytirish mumkin.

Beshinchi xulosa – ilm-fan va innovatsion yechimlarsiz barqaror iqtisodiy samaradorlikka erishish mumkin 
emas. Agrar sohada amaliy tadqiqotlar natijalarini ishlab chiqarishga joriy etish, raqamli texnologiyalardan foy-
dalanish, bilimli mutaxassislarni tayyorlash va ularni xoʻjaliklarda jalb qilish ustuvor vazifa boʻlib qolmoqda.

Oxir-oqibat, uzumchilikka ixtisoslashgan xoʻjaliklarda iqtisodiy samaradorlikni oshirish koʻp bosqichli 
strategiyani talab etadi. Bu strategiya quyidagi asosiy yoʻnalishlar asosida shakllantirilishi lozim:

Intensiv ishlab chiqarish va resurs tejovchi agrotexnologiyalardan keng foydalanish;
Qayta ishlash va eksportbop mahsulotlarga ixtisoslashish;
Klasterlashgan boshqaruv va kooperatsiyani kengaytirish;
Bozor talablariga mos nav turlari seleksiyasini rivojlantirish;
Ilmiy tadqiqotlarni ishlab chiqarish bilan integratsiya qilish.
Aynan mana shu yoʻnalishlar boʻyicha tizimli yondashuvni shakllantirish orqali Oʻzbekiston uzumchiligi 

nafaqat ichki bozor ehtiyojini qondirish, balki jahon bozorida mustahkam oʻrin egallash salohiyatiga ega boʻladi.

